
విశ్వంభ‌‌ర‌‌, హైద‌‌రాబాద్ : "మిత్ర కవిత్వం - 
సమగ్ర పరిశీలన" అనే అంశంపై ప్రొఫెసర్ 
చింతకింది కాశీం పర్యవేక్షణలో పరిశోధన 
పూర్తి చేశారు. ఆరు అధ్యాయాలుగా విభజిం-
చుకున్న మిత్ర కవిత్వాన్నంతా సమగ్రంగా పరి-
శీలించారు. మొదటి అధ్యాయంలో కరీంనగర్ 
జిల్లా  వేములవాడ లో పుట్టి పెరిగిన మిత్ర జీవిత 
విషయాల్లో  బాల్యం, విద్యాభ్యాసం, ఉద్యమ 
జీవితం, అజ్ఞా త జీవితం, శాంతి చర్చలు, జైలు 
జీవితం వంటి విషయాలను గురించి చర్చించి 
కవిగా మారిన పరిస్థితులను వివరించారు. 
రెండవ అధ్యాయంలో మిత్ర కవిత్వంలోని 
విప్లవ దృక్పథాన్ని గురించి వివరిస్తూ పాటల్లో  
విప్లవ దృక్పథాన్ని, వచన కవిత్వంలో ఉన్న 
విప్లవ దృక్పథాన్ని ఎత్తి చూపారు. మూడవ 
అధ్యాయంలో మిత్ర కవిత్వంలోని అస్తిత్వ 
దృక్పథంలో భాగంగా తెలంగాణ అస్తిత్వాన్ని, 
దళితవాదం, స్త్రీవాదం, ఇతర ఆస్తిత్వాలలోని 
బీసీలు, మైనారిటీలు, ఆదివాసీలు, వికలాం-
గులకు సంబంధించిన కవిత్వాన్ని అంతటిని 
పరిశీలనాత్మకంగా వివరించారు. నాల్గవ 
అధ్యాయంలో మిత్ర కవిత్వం ప్రపంచీకరణ అనే 
అంశంగా ఎంచుకొని బహుళ జాతి కంపెనీల 
విధ్వంసకర నమూనాలను ప్రశ్నిస్తూ సాగిన 
మిత్ర కవిత్వంలోని కులవృత్తుల విధ్వంసం, 
మానవ సంబంధాల విచ్ఛిన్నం అనే అంశాల 
గురించి తెలియపరిచారు. 
 ఐదవ అధ్యాయంగా మిత్ర స్మృతి కవిత్వంలో 
కమ్యూనిస్టు  ఉద్యమాల్లో , సామాజిక ఉద్య-
మాల్లో  అసువులు బాసిన ఎందరో వీరుల 
స్మృతి  పాటలను పరిశీలించి వాటిని విప్లవ 
వీరుల స్మృతి, మేధావుల స్మృతిగా విభజించి 
విశ్లేషించారు.ఆరవ అధ్యాయంగా మిత్ర కవి-
త్వంలోని శిల్ప నైపుణ్యాలను అందులోని భాష, 
ప్రతీకలు, భావుకత, వర్ణనాత్మకత మొదలైన 
విషయాలన్నింటినీ కవిత్వ లక్షణాలకు అన్వ-
యించి వివరించారు. విప్లవోద్యమంలో విప్లవ 
నాయకునిగా కొనసాగుతూ ఒక చేతిలో పెన్ను 
మరొక చేతిలో గన్ను పట్టి 25 సంవత్సరాల 
కాలం పాటు అజ్ఞా త జీవితం గడిపిన మిత్ర 
కవిత్వాన్ని సమూలంగా విభజించి విశ్లేషిస్తూ 

మిత్రమ 'విప్లవ కవిగా'  తమ పరిశోధన ద్వారా 
నిరూపించిన సందర్భంగా ఉస్మానియా విశ్వవి-
ద్యాలయం డాక్టరేట్ ను ప్రకటించింది. ఈ సం-
దర్భంగా ఆమెను అభినందించిన అరుణోదయ 
సాంస్కృతిక సమాఖ్య గౌరవ అధ్యక్షురాలు ప్రజా 
యుద్ధభేరి విమలక్క అనిత జీవిత నేపథ్యాన్ని 
మీడియాతో పంచుకున్నారు. అనిత కుమారి   
వికారాబాద్ జిల్లా  కొడంగల్ నియోజకవర్గం-
లోని బొమ్రాస్పేట్ మండలం  రేగడిమైలారం 
గ్రామంలో పుట్టిన పేదింటి బిడ్డ. ప్రాథమిక 
విద్యను అభ్యసిస్తున్న రోజుల్లో నే తండ్రిని కో-
ల్పోయింది. తల్లి కూలి నాలి చేసి తమ బిడ్డను 
చదివించుకుంది. తోబుట్టు వులు సైతం తన 
చదువుకు అండగా నిలిచారు. తెలంగాణ ఉద్య-
మంలో అరుణోదయ  సాంస్కృతిక సమాఖ్యలో 
చేరిన తర్వాత  ఉన్నత చదువులు చదివించడం 
దిశగా మా సంస్థ ఎంతో ప్రోత్సహించింది. 
అరుణోదయ సంస్థ  కార్యాలయంలోనే ఉండి 
డిగ్రీ ద్వితీయ సంవత్సరం, ఎంఏ తెలుగు పూర్తి 
చేసింది. ఈ విధంగా ఉన్నత విద్యను అభ్యసిం-
చడానికి ఎంతో తోడ్పాటునందించాము.  ఈ 
క్రమంలో  అనిత కుమారి ఉద్యమ పాటలపై, 
ఉద్యమ సాహిత్యం పై మరింత మక్కువ 
పెంచుకొని మా సంస్థ ఎక్కువగా ప్రజల్లో నికి 
తీసుకెళుతున్న  మిత్ర కవిత్వం పై పరిశోధన 
చేయటానికి పూనుకుంది. తెలంగాణ ఉద్యమం-
తో పాటు మరెన్నో సామాజిక ఉద్యమాల్లో  పా-
ల్పంచుకుంటూనే ఉన్నత చదువులను నిర్లక్ష్యం 
చేయకుండా పీహెచ్డీ పూర్తి చేసింది. ఈ పరిశో-
ధనకు ప్రొఫెసర్ చింతకింది కాశీం పర్యవేక్షణ 
అందించడం కూడా ఎంతో సంతోషదాయకం. 

స్ఫూర్తిదాయకం. ప్రగతిశీల భావాలు కలిగిన 
ఉస్మానియా లా కళాశాల విద్యార్థి నల్గ ొండ 
జిల్లా  వాస్తవ్యులు  పురం వెంకటేష్ ను జీవిత 
సహచరునిగా స్వీకరించింది. ప్రజా సమస్యలు 
ప్రజా  సాహిత్యమే లక్ష్యంగా చేసుకొని మహాత్మా 
గాంధీ విశ్వవిద్యాలయంలోని తెలుగు శాఖలో 
పార్ట్ టైం అధ్యాపకురాలిగా  ఎంతోమంది 
విద్యార్థు లను సాహిత్యకారులుగా, ఉపన్యాస-
కులుగా తీర్చిదిద్దు తుంది. గ్రామీణ ప్రాంతంలో 
పుట్టి పెరిగిన వ్యక్తిగా అదే గ్రామీణ ప్రాంతాల 
నుంచి విశ్వవిద్యాలయానికి ఉన్నత విద్యను 
అభ్యసించడానికి వచ్చిన ఎంతోమంది విద్యా-
ర్థు ల జీవితాలకు ఆదర్శంగా నిలుస్తుందని 
ప్రశంసించారు. నేను బిడ్డగా స్వీకరించిన నా 
అరుణోదయ బిడ్డ అనిత అత్యున్నత డిగ్రీని 
పొందడం నాకే కాదు నా సంస్థ కార్యకర్తలందరి-
కీ ఆదర్శమని తెలియజేశారు. ఈ సందర్భంగా 
తమ సాంస్కృతిక సైన్యంలో భాగమై ఆటుపోట్ల-
ను సైతం లెక్కచేయకుండా ముందుకు సాగిన 
అనిత కుమారి జీవితాన్ని, ప్రజా ఉద్యమాల 
పట్ల ఆమెకున్న అంకిత భావాన్ని, సాంస్కృతిక 
సైన్యాన్ని తయారు చేయడంలో ఆమె పట్టు ద-
లను ఆదర్శంగా తీసుకుని యువతరమంతా 
ముందుకు సాగాలని పిలుపునిస్తూ అరుణో-
దయ తెలంగాణ రాష్ట్ర అధ్యక్షులు ఏపూరి  
మల్సూర్, ప్రధాన కార్యదర్శి రమేష్ పోతుల, 
ఉపాధ్యక్షులు సురేష్, సహాయ కార్యదర్శి ప్రభా-
కర్ మరియు రాకేష్, కోశాధికారి భాస్కర్, రాష్ట్ర 
కార్యవర్గ సభ్యులు నూతన్, గంగ, లింగన్న, 
రామన్న, చిన్నన్న, స్వామి తదితరులు అందరూ 
అభినందనలు తెలియజేశారు.

కొంపల్లి లో "సోలిస్ ఐ 
కేర్" ఆసుపత్రిని శనివారం 
రాష్ట్ర ఐటీ, పరిశ్రమల శాఖ 
మంత్రి దుద్దిళ ్ల శ్రీధర్ బాబు 
ప్రారంభించారు. ఈ 

కార్యక్రమంలో ఎంపీ 
ఈటెల రాజేందర్, ఎమ్మె 
ల్యేలు అరికపూడి గాంధీ, 
గండ్ర సత్యనారాయణ 
రావు,వేణుగోపాల్ చారి, 
తదితరులు పాల్గొ న్నారు.

* * * 

యోగా డే సందర్భంగా వనస్థలిపురం రైతు బజార్ పార్క్ లో నిర్వహించిన యోగా 
కార్యక్రమంలో పాల్గొ న్న ఎల్బీనగర్ ఎమ్మెల్యే సుధీర్ రెడ్డి, పతంజలి యోగ సాధన 
సమితి కమిటీ సభ్యులు ఈ సందర్భంగా దవా చాయ్ సేవిస్తున్నటువంటి దృశ్యం.

విశ్వంభ‌‌ర‌‌, హైదరాబాద్ : కేంద్ర హోంశాఖ సహాయమం-
త్రి బండి సంజయ్ గారి మీద బీఆర్ఎస్ ఎమ్మెల్సీ దాసోజు 
శ్రవణ్ వ్యాఖ్యలను తీవ్రంగా ఖండిస్తున్నామని బిజెపి 
తెలంగాణ రాష్ట్ర  అధికార ప్రతినిధి ఎన్ వి సుభాష్ అన్నారు. 
దాసోజు శ్రవణ్ రాజకీయ అజ్ఞా ని అని, నిత్యం పార్టీలు 
మారుతూ  ఏ రోటికాడ పాట ఆ రోటికాడ పాడే నైజం 
ఆయనదని చెప్పారు.దాసోజు పెద్ద ఐరన్ లెగ్, ఆయన ఏ 
పార్టీలో ఉంటే ఆ పార్టీ అధికారంలోకి రానేరాదని అన్నారు. 
బీఆర్ఎస్ లో ఉన్నప్పుడు ఆ పార్టీ అధికారంలోకి రాలేదు. 

అక్కడి నుండి కాంగ్రెస్ లోకి అక్కడా అధికారం రాలేదు. 
ఆ తరువాత మళ్లీ అన్ని పార్టీలు మారి బీఆర్ఎస్ పంచన 
చేరితే చివరకు బీఆర్ఎస్ కూడా అధికారానికి దూరమైందని 
తెలిపారు.  ఇదీ దాసోజు హిస్టరీ. ఇలా ఎన్ని పార్టీల్లో  తిరిగావో 
జనం కూడా లెక్క పెట్టలేకపోతున్నారు. అవకాశవాద 

రాజకీయం ఆయనదని పేర్కొన్నారు.ఎన్నికల కు ముందు 
బిఆర్ ఎస్ వస్తుందేమోనుకుని నువ్వు మళ్లీ బీఆర్ఎస్ కు 
పోయినవ్. బీఆర్ఎస్ నామరూపాల్లేకుండా పోయిందని 
ఏద్దేవా చేశారు.బనకచర్ల ప్రాజెక్టు  గురించి ప్రెస్ మీట్ 
పెట్టి నాలుగు ముక్కలు ఇంగ్లీషులో మాట్లా డితే ప్రజలంతా 

తమమీద నమ్మకం పెడతారని భావిస్తే అది చాలా హాస్యా-
స్పదమన్నారు. బీఆర్ఎస్ పార్టీ పరిస్థితి ఎలా ఉందంటే, 17 
ఎంపీ స్థా నాల్లో  పోటీ చేసి 15లో డిపాజిట్ కోల్పోయారు. 
కేసీఆర్  మహారాష్ట్రకు 600 కార్లతో ప్రచారానికి వెళ్లా రు. 
ఆఖరుకు అక్కడ బోల్తాపడ్డరని పేర్కొన్నారు.బీఆర్ఎస్ విసిరే 
ఎంగిలి మెతుకుల కోసం బండి సంజయ్ ని రేవంత్ రెడ్డే గె-
లిపించారని విమర్శలు చేయడం సిగ్గు చేటన్నారు. ఇట్లాం టి 
పిచ్చి కామెంట్లు  చేసి ప్రజల్లో  జోకర్ గా మిగిలిపోవద్దని సూ-
చిస్తున్నానని పేర్కొన్నారు. నిజంగారేవంత్ రెడ్డి సహకరిస్తే 
బీజేపీకి 8 కాదు, 17కు 17 ఎంపీ సీట్లు  వచ్చేవి కదా అని 
అన్నారుబండి సంజయ్  ప్రజల నుంచి వచ్చిన నాయకుడు. 
రెండుసార్లు  కరీంనగర్ ఎంపీగా గెలిచారు. కేంద్ర హోంశాఖ 
సహాయమంత్రిగా బాధ్యతలు నిర్వహిస్తున్నారు. అలాంటి 
నాయకుడిపై విమర్శలు చేయడం ద్వారా దాసోజు పెద్దనా-
యకుడు అయిపోతాడునుకోవడం ఆయన మూర్ఖత్వమని 
చెప్పారు. ఆయన అజ్ఞా నమే ప్రజల ముందు మరోసారి బయ-
టపడింది. దానివల్ల ప్రజలు చీత్కరించుకుంటరు తప్పితే 
మరేంలేదనే వాస్తవాన్ని గ్రహించాలని దాసోజు శ్రవణ్ కు 
సూచిస్తున్నానని తెలిపారు. గ్రూప్ 1 అభ్యర్థు ల ఆందోళన 
సమయంలో లిబర్టీ అంబేద్కర్ విగ్రహం వద్ద నిరుద్యోగ 
యువకులు దాసోజు శ్రవణ్ కు చేసిన సత్కారాన్ని ఒక్కసా-
రి గుర్తు చేసుకుంటే మంచిదని ఆయన హితావు పలికారు.

దాసోజు శ్రవణ్ రాజకీయ అజ్ఞా ని
ఐ.ఎన్.టి.యు.సి కాంగారు యూనియన్ 

సుదీర్ఘ పోరాటాల వల్లే 

ఉద్యోగులకు ప్రమోషన్లు  
ఐఎన్టియుసి తెలంగాణ రాష్ట్ర  ఉపాధ్యక్షులు మొగుళ్ళ రాజి రెడ్డి
విశ్వంభ‌‌ర‌‌, హైద‌‌రాబాద్ : హైదరాబాద్ మెట్రో వాటర్ వర్క్స్ , సేవరజ్ బోర్డు  లో 
ఐ.ఎన్.టి.యు.సి కాంగారు యూనియన్ సుదీర్ఘ పోరాటాల వల్లే ఉద్యోగులకు 
ప్రమోషన్లు  లభిస్తున్నాయని ఐ.ఎన్.టి.యు.సి తెలంగాణ రాష్ట్ర ఉపాధ్యక్షులు, 
హెచ్ఏండబ్ల్ యూడబ్ల్ యూ & ఎస్.బి  కాంగారు యూనియన్ అధ్యక్షులు  మొగుళ్ళ 
రాజి రెడ్డి అన్నారు. పెండింగ్ లోఉన్న ప్రమోషన్లు  ఇవ్వాలని కోరుతూ మొగుళ్ళ 
రాజి రెడ్డి తోపాటు యూనియన్ ప్రధాన కార్యదర్శి సి. హెచ్. సురేష్ బాబు, అసోసి-
యేట్ ప్రెసిడెంట్ బి. భూమయ్య, వర్కింగ్ ప్రెసిడెంట్ కె. రామరాజు, నేతలు ఆర్.
సీత్య రఘునాథ్, నరేందర్, ప్రసాద్, గణేష్, జంగా రెడ్డి తదితరులు హైదరాబాద్, 
ఖైరతాబాద్ లోని హెచ్ఏండబ్ల్ యూడబ్ల్ యూ & ఎస్.బి ప్రధాన కార్యాలయంలో చీఫ్ 
జనరల్ మేనేజర్, వినోద్ భార్గవ ను కలసి వినతి పత్రం అందజేశారు. టెక్నీషియన్ 
గ్రేడ్ -2 ( ఎలక్ట్రికల్ బ్రాంచ్ ), టి. జి.-2 నుంచి జె. టి. ఓ ప్రమోషన్ లు పొంది, 
ఖాళీఐన (17) టి. జి.-2 సివిల్ బ్రాంచ్ పోస్టు లు కూడా, అర్హు లైన ఉద్యోగులకు 
ప్రమోషన్ కల్పించాలని, సేవరేజ్ బ్రాంచిలో 30/40 సంవత్సరాలనుండి ప్ర-
మోషన్ లేక రిటైర్మెంట్ అవుతున్నటివంటి ఉద్యోగులకు రిటైర్మెంట్ ముందు ప్ర-
మోషన్ కల్పించాలని కోరారు. వచ్చే వారంలో ప్రమోషన్ ఆర్డర్స్ రిలీజ్ చేస్తానని 
చీఫ్ జనరల్ మేనేజర్, వినోద్ భార్గవ హామీ ఇచ్చారని ఈ సందర్బంగా మొగుళ్ళ 
రాజి రెడ్డి తెలిపారు. గత 10 సంవత్సరాలు నుండి పెండింగ్లో  ఉన్న (7) క్యూ. ఏ. 
టి పోస్టు లు, ప్రభుత్వం తో చర్చించి,అప్గ్ రేడ్ చేయించి 20 రోజుల క్రితం రిటైర్మెంట్ 
ఐన  క్యూ. ఏ. టి. వింగ్ ఉద్యోగి  వెంకట సుబ్బయ్య జె. టి. ఓ కి ఏ. టి. ఓ ( క్యూ. ఏ. 
టి ) గా రిటైర్మెంట్ రోజున ప్రమోషన్ ఆర్డర్స్ ఇప్పించడం  కాంగారు యూనియన్ 
ఘానత అని అయన అన్నారు. అనేక సంవత్సరాలుగా పెండింగ్ లోఉన్న జల-
మండలి ఉద్యోగుల సమస్యల పరిష్కరానికి సహకరిస్తున్న రాష్ట్ర ప్రభుత్వానికి, 
జలమండలి ఎండి అశోక్ రెడ్డి కు మొగుళ్ల రాజిరెడ్డి  కృతజ్ఞతలు తెలిపారు.

న్యాయవాదుల సంక్షేమం, రక్షణ చట్టం కోసం 

సంఘటితంగా ముందుకు సాగాలి

విశ్వంభ‌‌ర‌‌, హైద‌‌రాబాద్ : భారత రాజ్యాంగం మౌలిక లక్ష్యాలైన ప్రజాస్వామ్యం, 
లౌకికవాదం, సామాజిక న్యాయం కోసం న్యాయవాదుల సంక్షేమం, రక్షణ 
చట్టం కోసం సంఘటితంగా ముందుకు సాగాలని ఇండియన్ అసోసియేషన్ 
ఆఫ్ లాయర్స్ రాష్ట్ర ప్రధాన కార్యదర్శి బొమ్మగాని ప్రభాకర్ అధ్యక్ష ఉపన్యా-
సం చేస్తూ న్యాయవాదులను కోరారు. హైదరాబాద్ హిమాయత్ నగర్ లోని 
ఇండియన్ అసోసియేషన్ ఆఫ్ లాయర్స్ రాష్ట్ర సమితి సమావేశంలో ప్రభాకర్ 
మాట్లా డుతూ రాష్ట్ర ప్రభుత్వం బార్ కౌన్సిల్ కు నిధులు సమకూర్చడం ద్వారా 
సంక్షేమ నిధిని రూ.100  కోట్లు  పెంచడం, సీనియర్ న్యాయవాదులకు పెన్షన్, 
జూనియర్ న్యాయవాదులకు నెలకు పదివేల రూపాయల స్టైఫండ్ సహా అర్హు లైన 
వారందరికీ గృహాలు కేటాయింపు చేయాలన్నారు. సమావేశంలో రాష్ట్ర బార్ 
కౌన్సిల్ నెంబర్ దుస్స జనార్దన్, భీమనాద్ శ్రీనివాస్, వై ఉదయ భాస్కర్, మల్లెపల్లి 
ఆదిరెడ్డి, బొమ్మగాని శ్రీనివాస్, ఎస్.కె లతీఫ్, సికింద్రాబాద్ బార్ అసోసియేషన్ 
అధ్యక్షుడు గుర్రం రాజశేఖర్ రెడ్డి, డీ. జయ శ్రీనివాస్, కొత్తగూడెం బార్ అసోసి-
యేషన్ ప్రధాన కార్యదర్శి భాగం మాధవరావు, శేషగిరిరావు, భగత్, నల్లగొండ 
బార్ అసోసియేషన్ కల్చరల్ సెక్రటరీ కస్తాల వెంకన్న, తుంగతుర్తి బార్ అసో-
సియేషన్ లైబ్రరీ కార్యదర్శి డి రాజారామ్, మురళి, పట్టా భి, అమర్ చంద్, కె. 
రామ్మూర్తి తదితరులు న్యాయవాదులు సమస్యలపై మాట్లా డారు. సమావేశం 
ప్రభుత్వం న్యాయవాదులకు కార్పస్ ఫండ్ ఇవ్వాలని, కోర్టు  స్టాం పు డ్యూటీలో 
ఒక శాతం నీధీ బార్ కౌన్సిల్ కు ఇవ్వాలని న్యాయస్థా నంల మాలిక వసతులకు 
నిధులు కేటాయించాలి. హైకోర్టు  తో సహా అన్ని న్యాయస్థా నాలలో కాలిన భర్తీ 
చేయాలని సమావేశం ప్రభుత్వాన్ని విజ్ఞప్తి చేసింది.

ఎడ్‌సెట్‌లో అమ్మాయిలదే పైచేయి
విశ్వంభ‌ర‌, హైదరాబాద్‌: రాష్ట్రంలో బీఈడీ కోర్సంటే అమ్మాయిలకే ప్రత్యేకం 
అన్నట్లు గా పరిస్థితి మారిపోయింది. ఎడ్‌సెట్‌లో మొత్తం 30,944 మంది ఉత్తీర్ణు -
లు కాగా..వారిలో 25,220 మంది..అంటే 81.50 శాతం అమ్మాయిలే కావడం 
గమనార్హం. బీఈడీలో ప్రవేశానికి నిర్వహించిన ఎడ్‌సెట్‌ ఫలితాలను శనివారం 
రాష్ట్ర ఉన్నత విద్యామండలి కార్యాలయంలో ఛైర్మన్‌ ఆచార్య వి.బాలకిష్టారెడ్డి , 
కాకతీయ విశ్వవిద్యాలయం ఉపకులపతి ఆచార్య కె.ప్రతాప్‌రెడ్డి, కన్వీనర్‌ 
బి.వెంకట్రామ్‌రెడ్డి ఇతర అధికారులు విడుదల చేశారు. ఎడ్‌సెట్‌కు 32,106 
మంది హాజరుకాగా వారిలో 30,944 మంది(96.38 శాతం) ఉత్తీర్ణు లయ్యారు. 
ఈసారి ఈ పరీక్షకు 38,754 మంది దరఖాస్తు చేయగా..వారిలో అబ్బాయిలు 
కేవలం 7,217 మంది(18.62 శాతం) మాత్రమే ఉన్నారు. అయితే తొలి 10 
ర్యాంకర్లలో ఏడుగురు అబ్బాయిలున్నారు. నాలుగు, అయిదు, ఎనిమిది ర్యాంకు-
లను మాత్రం అమ్మాయిలు దక్కించుకున్నారు. ఫలితాల విడుదల సందర్భంగా 
ఛైర్మన్‌ బాలకిష్టారెడ్డి  మాట్లా డుతూ..రాష్ట్రంలో గత ఏడాది ఏడు ప్రభుత్వ, 201 
ప్రైవేట్‌...మొత్తం 208 బీఈడీ కళాశాలల్లో  కన్వీనర్, బి కేటగిరీ కలిపి 18,556 
సీట్లున్నా యని చెప్పారు. వాటిలో కన్వీనర్‌ 9,144, బి కేటగిరీ 5276 చొప్పున..
మొత్తం 14,420 సీట్లు  భర్తీ అయ్యాయని తెలిపారు. ఈసారి కూడా అంతే 
మొత్తంలో సీట్లుం టాయన్నారు. కార్యక్రమంలో ఉన్నత విద్యామండలి ఉపాధ్య-
క్షులు కురిక్యాల పురుషోత్తం, ఎస్‌కే మహమూద్, కార్యదర్శి శ్రీరాం వెంకటేశ్, 
ఇతర అధికారులు కరుణాకర్‌రెడ్డి, ఉషారాణి తదితరులు పాల్గొన్నా రు.

డాక్టరేట్ పొందిన 
అరుణోదయ సాంస్కృతిక సమాఖ్య ఉపాధ్యక్షురాలు అనిత  

కౌశిక్ రెడ్డి అరెస్టును ఖండిస్తున్నాం
- ఎంపీ వ‌‌ద్దిరాజు ర‌‌విచంద్ర‌‌
విశ్వంభ‌‌ర‌‌, హైద‌‌రాబాద్ : హుజూరాబాద్ శాసనసభ్యుడు పాడి కౌశిక్ రెడ్డిని అరెస్ట్ చేయడాన్ని 
బీఆర్ఎస్ పార్లమెంటరీ పార్టీ డిప్యూటీ లీడర్, రాజ్యసభ సభ్యులు వద్దిరాజు రవిచంద్ర తీవ్రంగా 
ఖండించారు.విదేశీ పర్యటన ముగించుకుని హైదరాబాద్ చేరుకున్న కౌశిక్ రెడ్డిని శంషాబాద్ 
విమానాశ్రయంలో పోలీసులు అడ్డు కుని అక్రమంగా అరెస్ట్ చేశారని ఒక ప్రకటనలో ఎంపీ 
రవిచంద్ర పేర్కొన్నారు.ప్రభుత్వం అవలంభిస్తున్న ప్రజా,రైతు, యువజన,విద్యార్థి వ్యతిరేక విధా-
నాలను ఎండగడుతున్న కౌశిక్ రెడ్డిపై పాలకులు అక్రమ కేసులు బనాయించి కక్షపూరితంగా 
వ్యవహరిస్తున్నారన్నారు.పాలకుల తప్పిదాలను ప్రశ్నించే,ఎత్తిచూపే సోషల్ మీడియా వారియ-
ర్స్, ప్రజాస్వామికవాదులు,బీఆర్ఎస్ నాయకులపై పోలీసులు తప్పుడు కేసులు బనాయించి 
వేధిస్తున్నారని ఎంపీ రవిచంద్ర ఆందోళన వ్యక్తం చేశారు.ఈ విధంగా కాంగ్రెస్ ప్రభుత్వం 
ప్రజాస్వామ్యాన్ని అపహాస్యం చేస్తున్నదని ఆవేదన వెలిబుచ్చారు.ఇకనైనా ఇటువంటి కక్షపూ-
రిత రాజకీయాలకు స్వస్తి పలికి రాష్ట్రా భివృద్ధి,ప్రజా సంక్షేమంపై దృష్టి సారించాల్సిందిగా పా-
లకులకు ఎంపీ వద్దిరాజు సూచించారు.

విద్యార్థు లతో భోజనం చేసిన మంత్రి అడ్లూ రి లక్ష్మణ్ 
విశ్వంభ‌‌ర‌‌, హైదరాబాద్ : తెలంగాణ సచివాలయం లో  రాష్ట్ర ఎస్సి,ఎస్టీ, మైనారిటీ సంక్షేమ 
శాఖ మంత్రిగా అడ్లూ రి లక్ష్మణ్ కుమార్ , మంత్రిగా బాధ్యతలు స్వీకరించిన అనంతరం తన 
తొలి కార్యక్రమంగా గౌలిదొడ్డి లోని సోషల్ వెల్ఫేర్ బాలికల రెసిడెన్షియల్ సెంటర్ ను ఈ రోజు 
శనివారం సందర్శించారు.ఈ సందర్భంగా ఆయన హాస్టల్‌‌లోని బాలికలతో కలిసి మధ్యాహ్న 
భోజనం చేసి వారితో  ముఖాముఖీ మాట్లా డారు. రాష్ట్రంలో మంత్రిగా బాధ్యతలు స్వీకరించిన 
కొద్ది గంటల వ్యవధిలోనే విద్యార్థు లతో భోజనం చేసిన తొలి మంత్రి‌‌గా ఆయన గుర్తింపు పొం-
దారు.ఈ సందర్బంగా మంత్రి  మాట్లా డుతూ, ముఖ్యమంత్రి రేవంత్ రెడ్డి  నాయకత్వంలో 
ప్రభుత్వం విద్యార్థు ల భవిష్యత్తు కోసం కట్టు బడి పనిచేస్తుందని తెలిపారు. విద్య, వసతి, పోషణ 
తదితర అంశాలలో మరింత మెరుగుదల కోసం తగిన చర్యలు తీసుకుంటామని హామీ ఇచ్చా-
రు.ఈ కార్యక్రమం ద్వారా మంత్రి విద్యార్థు ల పట్ల తనకున్న నిబద్ధతను, సంక్షేమ పథకాలపై 
తన దృష్టిని మరోసారి నిరూపించారు.ఈ కార్యక్రమంలో సామాజిక సంక్షేమ శాఖ కార్యదర్శి  
అలుగు వర్షిణి , చేవెళ్ల ఎమ్మెల్యే  కాలే యాదయ్య , వికలాంగుల సంస్థ చైర్మన్ వీరయ్య , కళాశాల 
ప్రిన్సిపాల్, హాస్టల్ సిబ్బంది తదితరులు పాల్గొన్నా రు.

లీడర్ అయిపోదామనుకోవడం 
దాసోజు మూర్ఖత్వం

	 బిజెపి తెలంగాణ రాష్ట్ర  అధికార 
ప్రతినిధి ఎన్.వి.సుభాష్‌‌

తెలంగాణ రాష్ట్ర  సచివాలయంలో ఎస్సీ, ఎస్టీ, మైనార్టీ సంక్షేమ శాఖా 
మంత్రిగా బాధ్యతలు స్వీకరించిన అడ్లూ రి ల‌‌క్ష‌‌ణ్ కుమార్ గారికి పు-
ష్పగుచ్చం అందించి శుభాకాంక్షలు తెలిపిన ఉప ముఖ్యమంత్రి భట్టి  
విక్రమార్క మ‌‌ల్లు  , టీపీసీసీ అధ్యక్షులు, ఎమ్మెల్సీ మహేష్ కుమార్ గౌడ్, 
మంత్రులు శ్రీధర్ బాబు, తుమ్మల, పొన్నం ప్రభాకర్, వాకిటి శ్రీహరి, 
ఎమ్మెల్యే లు బీర్ల ఐలయ్య,రాజ్ ఠాకూర్, సంజయ్ కుమార్ తదితరులు.


